2003KO AZAROAREN 17KO GOBERNU BILKURA

=======================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

GIZARTE ONGIZATE, KIROL ETA GAZTERI DEPARTAMENTUA

==================================================


Nafarroako Foru Erkidegoko Kirol Merituaren Urrezko eta Zilarrezko Dominak eman dira

_________________________________________________________________



Nafarroako Gobernuak foru dekretu bat onetsi du gaur Nafarroako Foru Erkidegoko Kirol Merituaren urrezko hiru domina eta zilarrezko hogei ematea onesten duena.


Urrezko Dominak jasoko dituztenak honako hauek dira: Banesto Kirol Elkartea, Iruñeko Anaia Maristen Santa María la Real ikastetxea, eta Oscar Insausti Guelbenzu.


Banesto Kirol Elkarteak sari hau jasoko du Nafarroako txirrindularitzarekin izan duen hamabost urteko kolaborazioan pilatutako merezimenduengatik, izan ere, kolaborazio horrek kirol arrakasta nabarmenak ekarri ditu eta hainbat nafar txirrindulariren sustapena, profesionalen nahiz amateurren mailan.


Anaia Maristen Iruñeko Santa María La Refal Ikastetxea haren mendeurrena ospatzen ari da aurten, izan ere, duela ehun urte ezarri baitzen Iruñean. Denbora horretan egin duen kirol jarduerarengatik nabarmendu da, izan ere, kirola funtsezko elementutzat jotzen dute ikaslearen osoko prestakuntzan, bai modu orokorrean egina bai lehiako kirolen bidez, eta kasu honetan bereziki saskibaloiaren bidez. 


Oscar Insaustiri, berriz, amateur nahiz profesional gisa pilotan izan duen 22 urteko kirol ibilbide luzean erdietsiriko merezimenduengatik eman izan zaio urrezko domina. Besteak beste, ondoko sari hauek lortu izan ditu: urrezko domina Barcelona 92 Olinpiadetan, Munduko Txapelketa lau aldiz, eta Espainiako txapelduna zortzi aldiz. Horrez gain, kirolaririk onenentzako Nafarroako Gobernuak ematen duen saria hiru aldiz jaso izan du (1984, 1985 y 1986) eta badu ere Pilotaren Espainiako Federazioaren Urrezko Domina.

Zilarrezko hogei domina 


Zilarrezko Dominen bidez aitortu nahi da gorputz eta olgetarako jardueren sustapen eta garapen lanetan 25 urtetik goitiko jarduera eta dedikazioarengatik nabarmendu diren pertsonen lana,  era desinteresatuan eta ordaindua izan gabe egin dena.


Zilarrezko Dominak jaso dituztenak ondoko hauek dira:

-José Antonio Arregui Sarasa,  C. D. Xota Aretoko Futbola.


- Pedro Mª Bañares Ciganda, Txirrindularitza (Doneztebe)


-Juan José Cárcar Oroz, zenbait klirol (Cadreita).


-Juan Echarte Lasa, Nafarroako Arraunketa Federazioa.


-Leocadio Echeverría Martínez, Futbola (Arronitz).


-Juan José Elizari Ardanaz, Peña Sport futbol taldea.


-Blanca Esther Garralda Olaverri, Natación Kluba eta Nafarroako Piraguismo Federazioa.


-Alberto González Guerrero, Nafarroako Atletismo Federazioa.


-Miguel Javier Guelbenzu Fernández, saskibaloia eta mahai-tenisa.


-Pedro Mª Lopetegui Bacáicoa,  Futbola (Lagun Artea Kirol Elkartea).


-Luis López Zornoza, txirrindularitza, futbola eta pilota (Altsasu)


-Gabriel Malón Moreno, Natación Kluba eta Nafarroako Piraguismo Federazioa.


-Miguel Manso Pérez, eskubaloia eta irristaketa (S. D. C. San Antonio).


-Luis Martil Marín, karate (Sakana).


-José Manuel Martínez Oroz, futbola (U. D. C. Chantrea).


-José Martínez Viedma, aretoko futbola eta saskibaloia.


-Miguel Ángel Oroquieta Andueza, Nafarroako Txirrindularitza Federazioa.


-Jesús Ruiz Asern, pilota.


-José Mª Úriz Huarte, saskibaloia.

-José Antonio Urra Oroquieta, txirrindularitza (C. Ciclista Estella eta Peña Ciclista Luquin).

NEKAZARITZA, ABELTZAINTZA ETA ELIKADURA DEPARTAMENTUA

=======================================================


Gobernuak dirulaguntzak ezarri ditu joan zen otsaileko uholdeen ondoriozko galera materialak jasan zituzten Nafarroako nekazaritza eta abeltzaintzako ustiategietarako

_________________________________________________________________



Nafarroako Gobernuak foru dekretu bat onetsi du dirulaguntza publikoen araubide ez-ohiko eta bakarra ezartzeko joan zen otsaileko uholdeen ondoriozko galera materialak jaso zituzten Nafarroako nekazaritza eta abeltzaintzako ustiategietarako. 

Aipatu dirulaguntzak kalteturiko ureztalurreko labore guztiei zuzenduta daude, ezbeharra gertatu zenean aseguratuta zeudenak barne, beti ere legeak ezarritako baldintzak betetzen badituzte.

INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

==============================================================


Lurzoru eta etxebizitza arloan Arangurengo eta Zizur Nagusiko Udalekin sinatu behar diren hitzarmenak onetsi dira

_________________________________________________________________



Nafarroako Gobernuak baimena eman du lurzoru eta etxebizitza arloko hitzarmen bana sinatzeko Arangurengo eta Zizur Nagusiko Udalekin, babes publikoko araubideen menpeko etxebizitzak sustatzeko xedez.


Hitzarmen bakoitzean gutxienez 1.500 etxebizitza aurreikusten dira, erdiak babes publikoko araubideren bati lotuta, eta horietarik %50 babes ofizialekoak.

Hamalau udal eta kontzejutan egin beharreko inbertsioak Tokiko Azpiegituren Hirurteko Planaren barrenean onartu dira

_________________________________________________________________



Nafarroako Gobernuak hamalau udal eta kontzejutan egin beharreko inbertsioak onetsi ditu 2001-2003 aldiko Toki Azpiegituren Hirurteko Planaren barrenean, eskatzen den dokumentazioa jaso eta proposatzen diren obren bideragarritasun ekonomikoa erakutsi eta gero.


Zehatz-mehatz, aipatu planaren barrenean onetsiriko proiektuak ondoko herri hauei dagozkie: Basaburua, Cintruénigo, Etxarri Aranatz, Marcilla, Erriberri, Gares, Urdazubi, Bera, Burutain, Etsain, Ilarregi, Iturgoien eta Zuhatzu.

EKONOMIA ETA OGASUNA

======================

Gobernuak Europako Aferen Batzordea handitu du Administrazioaren egitura organiko berriari egokitzeko

_________________________________________________________________



Gobernuak Europako Aferen Batzordea handitu du gaurko bilkuran Administrazioaren egitura organiko berriari egokitzeko. Aipatu Batzordea 2000ko urtarrilaren 31an sortu zen Gobernuko departamentu bat baino gehiago ukitzen duten Europako Batasuneko politikak koordinatzeko.

LEHENDAKARITZA, JUSTIZIA ETA BARNE DEPARTAMENTUA

==================================================

INAP-ek beste tituludunei zabaldu die haren praktiketako programa, orain arte Psikologiako lizentziadunei soilik eskainia zegoena

_________________________________________________________________



Nafarroako Gobernuak Nafarroako Administrazio Publikoen Institutuaren Praktiketako Programa berria onetsi du. Programa horren arabera, beste tituludunei zabalduko zaie INAP-en praktikak egiteko aukera, izan ere, orain arte bakarrik Psikologiako lizentziadunek egiten ahal zituzten praktikak bertan, beren elkargo profesionalarekin 1991an sinatutako hitzarmen bati esker.  

